
Sawru d-Dinosawru  

Sawru d-Dinosawru,  

Mar dawra ġewwa l-ġnien,  

U hemm baqa’ mistagħġeb 

Għax ra bosta lwien. 

Huwa qagħad attent ħafna 

Biex ma jgħaffeġ imkien! 

 

Ra l-ħaxix iħaddar 

U l-fjuri kull kulur, 

Ikħal, roża u aħmar, 

Oranġjo u isfar skur. 

 

U ra n-nannkola, 

Fis-siġra tat-tuffieħ, 

Kultant tiftaħ il-ġwienaħ 

U terġa’ ttir mar-riħ! 

U ra l-friefet jittajru 

u jduru qalb il-ward; 

Kien ilu minn filgħodu 

U baqa’ hemm sat-tard! 

 

U ra ukoll in-naħla  

Sewda bi strixxi sofor,  

Bieżla ddur il-fjuri 

Il-vjoli ,il-qronfol  ħomor.    

 

 

 

Sawru baqa’ mistagħġeb 

Bil-ġmiel li ra madwaru, 

U meta l-ħin sarlu, 

inġabar ġewwa daru.  

 

Marlene Craus 

 


